
Zapisnik sajavne rasprave
: Zapisnik
Datum Mjesto Svrha sastanka p.
napisala
Vlada Predstavljanje Nacrta Zakona o zastiti | Nina Kre$evljakovié
22.09.2014. Federacije okolisa i davanje primjedbi, misljenja i
BiH u Mostaru sugestija Merima Polimac

Predsjedavanje javnom raspravom:
Josip Dolusié- Savjetnik ministrice u Sektoru za okoli$
Mladen Rudez- Pomoc¢nik ministrice u Sektoru za okoliSne dozvole

Tiro Rasim- Sef odsjeka u Sektoru za okoli$ne dozvolu

Dnevni red

10.30-11.00 Dolazak i registracija uc¢esnika javne rasprave
11.00 — 11.15 Izjave za javnost — press

11.15-11.30 Uvodne napomene

G-din Josip Dolusi¢, pomocnik ministrice
11.30-12.00 Predstavljanje nacrta Zakona o zastiti okoliSa

o G-din.Mladen RudeZ, pomocnik ministrice

12.00 - 13.30 Diskusija o nacrtu Zakona o zastiti okoliSa

Predstavljanje Nacrta Zakona o zastiti okoliSa

Javna rasprava je po€ela u 11:15 h.

Moderator g. Josip DoluSi¢ je pozdravio prisutne i zahvalio se na u€eS¢u na javnoj raspravi.
Predstavio je ¢lanove komisije i dnevni red javne rasprave. Naglasio je da ée sve primjedbe na
Nacrt Zakona o zastiti okoliSa biti uvazene ukoliko ih se bude smatralo opravdanim, u suprotnom
dati ¢e se obrazlozenje iz kojeg razloga nisu prihvacene. Zakon o zastiti okolisa je donesen 2003.
g., te je pretrpio manje izmjene 2009.g. U proteklom periodu su uo€ili nedostatke ovog Zakona, te
su se pojavile i nove EU direktive koje se moraju transponirati u Zakon, zbog ¢ega se i javila
potreba za donoSenje novog Zakona. Cilj ovog Zakona je pojednostaviti proceduru, skratiti rokove,
povecati efikasnost putem integralnosti okolidne dozvole i transponiranost EU direktiva u nase
zakonodavstvo. Zakon je najvece izmjene pretrpio u vezi integralnosti okoliSne dozvole, strateSke
procjene uticaja na okoli, postupka obnove okoliSne dozvole, te pojaCanja rada inspekcija. Stepen
izmjena ovog Zakona je veci nego $to bi bilo da se iSlo na izmjene i dopune. Planirano je da se
naprave Cetiti javne rasprave, a u Sarajevu je odrzana prva. Nacrt Zakona se nalazi na web
stranici Federalnog ministarstva okolia i turizma. Pozvao je Mladena Rudeza da odrzi kratku
prezentaciju Zakona.

G. Rudez je pozdravio prisutne u ime FMOIT-a. Istakao je kako je Nacrt Zakona o zastiti okoliSa
temelj odrzivog razvoja, te je njegova osnovna karakteristika, da sa pokretanjem postupka za
dobijanje okoliSne dozvole, zapravo pokreée postupak za dobijanje sve tri dozvole (vodni akt i
gradevinska dozvola). Na ovaj nacin su skraceni rokovi investitorima za dobijanje dozvola jer je to
bio njihov osnovni prigovor. Jedan zahtjev za dobijanje okoliSne dozvole omogucéava investitoru
ulazak u postupak bez da on predaje zahtjeve za dobijanje vodnog akta i gradevinske dozvole, to
do sada nije bio slucaj.

Problem realizacije zakona je taj Sto nije pokrenuta reforma uprave. Od 2003 g. je nastao citav niz
novih EU direktiva koje je potrebno transponirati u nase zakone. Takoder, usvojeni su i Zakon o
fondu FBIiH po pitanju zastite okoliSa i Zakon o zastiti od buke FBiH. Sada imamo 7 zakona u ovoj
oblasti Sto je veliki napredak u odnosu na predhodni period. Ukupno ima oko 80 provedbenih
propisa u ovoj oblasti. Postojeéi Zakon je dozivio i svoje izmjene i dopune ve¢ 2009. godine. Novi
Nacrt Zakona o zastiti okoliSa donosi stepen usaglasenosti sa novim EU direktivama kojim Ce se
nivo zastite okoliSa povecati na viSi nivo. Novi Zakon je uraden sukladno najvaznijim horizontalnim
EU direktivama, ukljuujuci sve direktive sa amandmanima, kao Sto su Direktiva o stratedkoj
procjeni uticaja na okoli§, Direktiva o intergralnoj prevenciji i kontroli zagadenja koja je prerasla
zajedno sa joS Sest direktiva u Direktivu o industrijskim emisijama. Tu su svakako Direktive o
procjeni uticaja odredenih javnih i privatnih projekata na okoli$ iz 2011., te Direktiva o sudjelovanju
javnosti iz 2003.g. Jedna od najznacajnih direktiva odnosi se na one direktive koje su kompatibilne
sa Aarhuskom konvencijom. Tu su i Direktive o kontroli opasnosti od velikih nesre¢a, Direktiva o
odgovornosti za okolis. EU nadgleda naSe zakonodavstvo, te je transponirano 50 % direktiva.
Vode su vec preko 90% transponirane. Tu je Direktiva o dobrovoljnom uéestvovanju javnosti,

Uredba o uspostavljanju evropskog registra o ispustanju zagadenja, Direktiva o evropskoj agenciji
za okolis.

Naveo je da je u Nacrtu Zakon o zastiti okoliSa ostao isti broj poglavlja, ali je povec¢an broj ¢lanova
u Zakonu. Prije je bilo 119, a u novom zakonu ima 144 ¢lana. Oko 50 ¢lanova su ostali gotovo isti.
Nacela su takoder ostala ista. Kaznene odredbe su pooStrene. Intencije ovog zakona koje su
obuhvaéene poglavljem ,okoliSne dozvole®, su da jedan zahtjev pokreée procedure u ftri
ministarstva.

Inicijativa za novi Zakon je pokrenuta na projektu "Implementacija IPPC Direktive" prije dvije i po
godine. Ovaj zakon inicira promjene i u drugim zakonima, a koje nisu u nadleznosti FMOIT-a kao
Sto je Zakon o vodama i Zakon o prostornom uredenju, te Zakon o za$titi zraka i Zakon o
upravljanju otpadom koji su u nadleznosti FMOIT-a.

Procedura za izmjenu Zakona je pokrenuta prije dvije godine. Prednacrt Zakona upucen je svim
kantonima FBiH. Primjedbe, midljenja i sugestije razmatrane su od strane radne grupe za izradu
Nacrta Zakona o zastiti okoliSa. Dosta kvalitetnih komentara su dobili od nevladinog sektora ali ne i
od akademske zajednice, koja se nije uklju€ila. Prijedlog Nacrta dostavljen je na Federalnu viadu.
Na tridesetoj sjednici 04.06.2014. taj nacrt je prihvaéen sa 57 glasova za, 1 protiv i 3 suzdrzana.
Slogan Zakona je ,jedan zahtjev-tri dozvole®. Zatim, znacajno je donoSenje nove odredbe koja se
odnosi na obnovu okolidne dozvole koja se obnavlja svakih 5 godina. Potom definirana je detaljnije
strateSka procjena uticaja na okolis. Novim Zakonom imamo jasniju definiciju $ta su nova, a Sta
postoje¢a postrojenja. Sva postojeéa postrojenja koja su imala sve dozvole, do dana donosenja
prvog Zakona o za$titi okoliSa se podrazumijevaju kao postoje¢a, a svaka poslije su nova
postrojenja. Kvalitet novog Zakona je prevencija zagadenja. Zakon generira nesto novo, a to je
intersektorsko djelovanje. Takoder, je znacajno pomenuti transponiranje odredbi. Ciljevi ovog
Zakona su unapredenje ekoloSkih kapaciteta i kvaliteta Zzivota, racionalno koriStenje resursa,
unaprijedene su pravne mjere, medunarodna saradnja u oblasti okoliSa, koordiniranje
gospodarskih subjekata, ekonomski efekti itd.

Kafe pauza 10 minuta.

Diskusija

g.Josip Dolusic je otvorio diskusiju.

Zdenko Mandié, Ministarstvo prostornog uredenja, graditeljstva i zastite okoli$a Zupanije
Zapadnohercegovacke

g. Mandi¢ je naveo kako je Zakon nuzan, ali je oCekivao da ¢e Zakon biti usvojen u paketu sa
Zakonom o vodama i Zakonom o prostornom uredeniju, jer to su zakoni relevantni za donoSenje tri
dozvole. To je osnhovna promjedba. Takoder, nije mu jasno da zakon na Federalnoj razini moze

do¢i do Parlamenta jer ima jako puno nedostataka, prije svaga gramatickih greSaka, kao i
nedostataka alineja, pa je iz tog razloga teSko dati pismene komentare.

Cl 67.i 68.i 73. su nedoreéeni, i narogito sporni. Neophodno je precizirati odredbe. Konkretno u
Clanu 68. je potrebno naglasiti koji se organ ima smatrati nadleznim. Takoder, naglasava da je
potrebno decidno navesti ko pocinje upravni postupak.

Cl. 67. U navedenom &lanu stoji da se idejni projekat dostavlja po potrebi. U zakonu se ne smije
nista propisati po potrebi, vec ili treba ili ne treba.

Cl. 70. Po potrebi se obavjestava nadlezna inspekcija. Takoder, definisati na nadin da treba ili ne
treba se obavijestiti nadlezna inspekcija.

Cl. 36. Potrebno je decidno naglasiti koja je razlika izmedu javne rasprave i javnog uvida
Cl. 61 st.7. Umjesto ili treba stajati veznik i

Kod izvjestaja o stanju sigurnosti nejasno se definiraju provedbeni propisi. Da li se odnosi samo na
federalne provedbene propise ili kantonalne propise? U zakonu je neophodno istaci na koji se
provedbeni propis odnosi.

g. Doludi¢ je istakao da ne mogu biti razli¢ite graniCne vrijednosti u kantonalnim i federalnim
propisima. To mora biti uskladeno. Takoder, naveo je da horizontalna i vertikalna sihronizacija po
pitanju okoli$a nije najbolja, $to predstavlja narocit problem.

0. Rudez je istakao da je Zdenko dao konstruktivne primjedbe, te da ¢e g. Tiro mnoge greSke
ispraviti u Zakonu.

Drago Lukenda — Udruga proizvodaca iz obnoviljivih resursa- hidroenergija FBiH

Gospodin Lukenda je naveo kako se do sada, do okoliSne dozvole dolazilo na tri nadina: politicka
veza, korupcija te mukotrpno obilazenje organa uprave.

Prema novom zakonu javnost ima pravo da odlucuje o okoliSnoj dozvoli, Sto predstavalja narodit
problem. Zakon je zastitio onoga ko podnosi tuzbu, da na takav nacin sprje€ava realizaciju projekta
u koji je ulozen veliki novac.

Druga sporna stvar je ta da se jedan obnovlji izvor tretira kao jedan zagadivac.
Takoder, pitanje je i pravilnika koji ostaju na snazi i koji ¢e se primjenjivati.

g. Dolusi¢ je odgovorio da je BiH potpisnica Aarhuske konvencije te se mora osigurati ucesce
javnosti. Podzakonski akti ¢e se donijeti jer se zakon ne moze primjenjivati bez njih.

g. Tarik Tanovié- Javno preduzece Elektroprivreda BiH, podruznica Jablanica

G. Tanovic¢ je predlazio da se u ¢l.129.st.1. treba brisati rijeci "bez obzira na krivnju". Operator bez
obzira da li je kriv odgovara za nanesenu Stetu samim tim Sto je stavljen u kategoriju djelatnosti
opasnih po okoli§. Takoder, odgovornosti su propisane zakonom o obligacionim odnosima, te su
iste u koliziji sa ¢lanom 130. ovog zakona. G. Tanovi¢ je istakao da Ce svakako sve komentare
dostaviti pismeno Ministarstvu.

Takoder, naveo je kako je problematiCna definicija imisije u ovom Zakonu, jer je smatra
nepotpunom, te je potrebno dopuniti.

g. Rudez je istakao da je definicija prepisana, Sto znaci da nisu oni definirali pojam imisije.

g. Dolusi¢ je odgovorio da "bez obzira na krivnju" podrazumijeva da je korisnik akumulacije kriv
ako neko drugi ubaci opasnu supstancu, iz razloga $to nisu pazili na takvo nesto, a imaju obavezu
da paze.

G. Tanovi¢ je naveo da ¢lan 130. definira da operator ¢e se osloboditi odgovornosti za Stetu ako
dokazZe da je primijenio odgovarajuc¢e mjere zastite, te zbog toga i smatra da je suviSno da stoji
"bez obzira na krivnju" jer reCenica gubi smisao.

Natasa Crnkovi¢ — NVO "Centar za zivotnu sredinu™ Banja Luka
Gospodica Crnkovic je navela slijedece:
ClI. 2. Treba dodati svijet gljiva.

Cl. 28. Pominje se "pravni interes", $to je suvisno. Ako je nesto dostupno javnosti, $to se veé
pominje u ¢lanu, onda nema potrebe da se iskazuje pravni interes.

Cl. 22. Pominje se institucija koja ne postoji, a to je Federalni zavod za zastitu okolia.

Cl. 33. Pominje se da je zainteresovano lice ono lice koje ima opravdan interes za pristup
informacijama $to je u suprotnosti sa Aarhuskom konvencijom i Zakonom o slobodi pristupa
informacijama FBiH.

Cl. 34. Ovaj ¢&lan je u suprotnosti sa Aarhuskom konvencijom i Zakonom o slobodi pristupa
informacijama FBiH, a ti€e se informacija koje su izuzete od dostavljanja.

Potrebno je jo$ ista¢i da ukoliko organ nije nadlezan, duZan je proslijediti Zahtjev nadleznom
organu u najkracem moguéem roku od 8 dana. Tako definisan ¢lan je u skladu sa ZoSPI FBiH.

Cl. 35. Ista¢i da se naknada ne napladuje za prvih 10 strana kopiranog dokumenta kao $to je u
skladu sa ZoSPI FBiH.

Cl. 42. Savjetodavno vijeée za okoli§ je sporno zbog predsjedavajuéeg, obzirom da bi ono trebalo
savjetovati Vladu i Federalno ministarstvo. Ako ¢e predsjedavajuci biti iz Federalnog ministarstva,
imamo problem transparentnosti u tom sluc¢aju.

g. Rudez je odgovorio da je Savjetodavno VijeCe organ Vlade FBiH i Federalnog ministarstva
okoliSa i turizma, pa samim tim predsjedavaju¢i moze biti neko iz Federalnog ministarstva okoliSa i
turizma. To je vije¢e koje savjetuje ministricu i premijera federalne vlade ali ukljuuje predstavnike
NVO kako bi animirali nevladin sektor i akademsku zajednicu. Sto se ti¢e suprotnosti ovog Zakona
sa Aarhuskom konvencijom, to nije tacna tvrdnja, a kada je u pitanju ZOSPI FBiH, ovaj zakon ne
mora da bude isti jer su to dva paralelna zakona. Pri slanju Zahtjeva za pristup informacijama,
mozemo se pozvati na ZoSP| FBiH i nadlezni organ ée postupiti po tom Zakonu. Sto se tie
Federalnog zavoda za zastitu okoli$a, to je tijelo koje mora da se osnuje, a nije se osnovalo jer
trenutno nema novaca. Ono ¢e ostati predvideno zakonom jer je nuzno i potrebno.

Sabina Jukan- lzvr$na direktorica Udruzenja ,,Aarhus centar u BiH*

Prisutnim je predstavila dvojaku ulogu Udruzenja "Aarhus centra u BiH" u pogledu odrzavanja
javnih rasprava, naglasSavaju¢i da Udruzenje promovira razumijevanje i primjenu Aarhuske
konvecije, te ¢e kao takvo dati preporuke FMOIT-u o uskladenosti Nacrta zakona o zastiti okoliSa
sa Aarhuskom konvencijom, a druga je uloga tehni¢ka podrska. Takoder, je istakla da ¢e se svi
komentari i prijedlozi na postoje¢i Nacrt proslijediti naSem UdruZenju, kako bi ih mogli objediniti i
analizirati, te ih proslijediti FMOIT-u. Takoder, iznijela je Cinjenicu da Federalno ministarstvo
okoliSa i turizma je vjerovatno prva institucija koje je prepoznalo ulogu mreze Aarhus centara
prilikom donoSenja nacrta Zakona o zastiti okoliSa. Omogucili su nevladinom sektoru dostupnost
prednacrta ovog zakona, $to je u skladu sa Aarhuskom konvencijom.

Ozana Buli¢- Agencija za vodno podrucje Jadranskog mora, Mostar
Navela je kako ¢e dostaviti pismene komentare FMOIT-u, radi jednostavnijeg doprinosa.

Cl. 53. S obzirom da odluku o potrebi sprovodenja strateSke procjene uticaja na okoli§ donosi
organ koji priprema plan, program ili strategiju, on moze donijeti odluku da nema potrebe da se
donese odluka o provedbi strateSke procjene, Sto ¢e kod nas postati pravilo. Prijedlog je da odluku
0 potrebi sprovodenja strateSke procjene donese sektor okoliSa. Zakonom bi trebali biti vec
utvrdeni planovi i programi koji obavezno potpadaju pod strateSku procjenu uticaja na okoli§, pa ne
bi bilo potrebe da se donosi posebna odluka od bilo koga organa, te bi ove odredbe dovele i do
konkretnih rezultata.Ovaj prijedlog ¢e se svakako konkretizirati u pisanoj formi.

Cl. 4. Prema definiciji okoline dozvole ispada da je to RjeSenje potrebno i za odobrenje za gradnju
i za uporabnu dozvolu i za urbanistiCku saglasnost. Nije jasno u kojoj proceduri se okoliSna
dozvola pozicionira. Istakla je da ovo nije dobro rijeSeno prijedlogom teksta konkretnog &lana
Nacrta Zakona o zastiti okolisa.

Takoder istakla je da se integralnost okoliSne dozvole koristi u IPPC direktivi. Te bi bila potrebna
transpozicija te direktive u Zakon o zastiti okolisa. Sto se tie SEA direktive, da li je njome
omoguceno da odluku o strateSkoj procjeni donosi onaj ko treba sprovesti stratesku procjenu?

Cl. 36. (Ugesce javnosti i pristup informacijama) Samo se tretira uée$c¢e javnosti u postupku
izdavanja okoliSne dozole, a trebalo bi se osigurati u€escée i kod strateske procjene. lli taj ¢lan se
moze skroz izbrisati jer je u ostalim ¢lanovima to ve¢ definirano.

Basi¢ Enisa- Ministarstvo trgovine, turizma i zastite okoliSa

Ministarstvo je pomno pratilo Zakon i razlike koje se odnose na njihovu nadleznost. Pismeno ce
dostaviti primjedbe i sugestije.

Cl. 28. (Registar o pogonima i postrojenjima, te zagadivanjima) Zadnji stav odnosi se na pravni
interes, te smatra da bi tu trebala postojati odgovorna osoba koja vodi registar. Od zadnja dva
stava bi trebalo napraviti jedan i da se pojasni ko ima pravni interes.

Cl 36. (Ugesce javnosti u odlukama) Spominje se ,odbrana zemlje“. To je jako op$iran pojam i
treba se objasniti Sta to znaci. Npr. Treba se izdati okolinska dozvola na postrojenje koje proizvodi
municiju, $to bi znacilo po ovom Zakonu da ne treba ucesée javnosti, sto nije tacno.

U ¢l 14. 15. 20. i 21. se spominju pravnici i njihovi brojevi u sluzbenim novinama. Predlaze da se
brojevi iz sluzbenih novina izbace s obzirom da dolazi do izmjena i dopuna, pa je potrebno samo
navesti naziv pravilnika.

Dolusi¢ je odgovorio da je ovo Pravilnik o zastiti voda i da se to ne moZze mijenjati.
C1.63. st 2. (Integralnost okoli$ne dozvole) Pojam ,razligitih kategorija“ treba pojasniti.
Dolusic¢ je odgovorio da se radi o razli¢itim kategorijama nadleznosti.

Cl 67. (Zahtjev za izdavanje okolisne dozvole) Pojednostaviti §ta to znaci kada investitor podnese
zahtjev za okolinsku dozvolu i uz to donese zahtjev za urbanisti¢ku i vodnu dozvolu. Znadi li to da
Ce se te dozvole potpuno predavati njihovom Ministarstvu, pa ¢e ih oni dalje predati u Urbanizam.
Treba naznaditi postupak.

Dolusi¢ je odgovorio da stoji da se zahtjev dostavlja u 3 primjerka od koji Ministarstvo proslijeduje
2 Prostornom i Vodama (po jedan primjerak).

Cl. 81. Sve stavove u kojima se spominje ,omogugiti usesée®, razdijeliti u vise stavova.
Cl. 69. Staviti mjere prilikom zatvaranja pogona i postrojenja. Staviti kaznene odredbe.

Isti ¢lan: Pita da li je potrebno kada su u pitanju granicne vrijednosti staviti u dispozitivu rjeSenja
grani¢ne vrijednosti s obzirom da iste postoje u pravilnicima?

Dolusi¢ je odgovorio da svaku okoliSnu dozvolu dobiva inspekcija, te kada idu na lice mjesta ne
moraju dodatno nositi sa sobom te pravilnike.

Kenan Muftié, planinarsko drustvo ,,Zeljezniéar“
Pohvalio je napore koji su uloZzeni u ovaj Zakon i nastojanje da bude usladeno sa EU direktivama.
Istakao je da na listi direktiva treba dodati i Direktivu o staniStima.

g. DoluSi¢ je odgovorio da je to definirano u Zakonu o zastiti prirode. Imamo set od Sest, sedam
okoliSnih Zakona, gdje je sve taksativno navedeno. Kad se sve to zbroji imamo kompletnu sliku.

Cl. 34. St.2 alineja 3 (Odbijanje zahtjeva za dobijanje informacija o okoliSu) Re&eno je da je glavni
cilj ovog Zakona zdravlje Covjeka, ali ekonomski interesi su u ovom slu€aju iznad zdravlja Covjeka i
zastite okolisa.

Cl. 61. st 7. (Okoli$na dozvola) Da li se odnosi i na istraZivanje nafte i plina i testiranje pesticida?

g. Dolusi¢ je odgovorio da vazi za naftu i plin i to izdaje Ministarstvo energetike, posebnu dozvolu
za istrazne radnje. Nedavno je i izdata kompaniji Shell. Za istraZivanje pesticida ne moze
odgovoriti i to je ekstreman slucaj. Istrazivanje pesticida se radi u laboratoriama u velikim
kompanijama koje se bave testiranjem novih proizvoda.

g. Mufti¢ je zahtjevao zaklju€ak prilikom bus$enja, istrazivanja nafte i plina, ne prati se da li ¢e to
uticati na okolis.

g. Dolusi¢ je odgovorio da bi volio da Zakon moze obuhvatiti sve.

g. Mufti¢ je istakao da je €lan 61. ve¢ postojao u prethodnom Zakonu, medutim ovo je jedna od
izmjena. Znaci da nije potreba okoliSna dozvola za istraZivacke radnje.

g. Rudez je odgovorio da se ne moze sve jednim Zakonom obuhvatiti.

g. Dolusi¢ se je nadovezao i odgovorio da su neki istraZivacki radovi drugi segment, drugi sektor.
Za ¢l 34. je odgovorio da u nastavku Zakona piSe koliko je to utvrdeno posebnim propisom.

g. Tiro je istakao da u konkretnom slu€aju imamo Zakon o privrednim drustvima Kkoji tu
problematiku tretira malo drugacije. Imamo poslovnu tajnu i u takvom slucaju gdje je Pravilnikom o
poslovnoj tajni odredeno da je taj podatak za odredeni privredni subjekt poslovna tajna, taj podatak
ne mogu dati. Zato postoji odgovorna osoba kojoj se moze obratiti, te se jedino moze dati pouka
stranci da se obrati tamo, pa da oni vide da li mu mogu dati taj podatak ili ne mogu. Kada bi davali
takve podatke bili bi u koliziji sa Zakonom o privrednim drustvima.

Zejnil TreSnjo-pomoc¢nik mistra za okoli$ u Hercegovacko- neretvanskom kantonu

Pohvalio je rad komisije koja je radila na izradi Zakona. Kao ¢lan Savjetodavnog vije¢a ucestvovao
je u davanju primjedbi na prednacrt Zakona i neke od tih primjedbi su uvrs§tene u nacrt Zakona.

Poglavlje 4 (Zastita komponenti okolisa) Spominje se u naslovu nekih ¢lanova Zakon o vodama sa
sluzbenim novinama, zatim Zakon o zaéstiti buke itd, smatra da nije potrebno spominjati sluZzbene
novine i potrebno je zakon pisati malim slovom.

U prednacrtu Zakona spominjale su se dvije kategorije nadleznosti (A i B), kojih sada nema.
Istakao je da se sa jednim pravilnikom ne moze definisati nadleznost. Treba Zakonom definisati $ta
je nadleznost Federalnog, a sta je nadleznost Kantonalnog ministarstva. Predlaze da se
nadleznost podijeli u kategorije.

Zahtjev koji se podnosi u ¢l. 67., znaCi da se isti zahtjev podnosi bez obzira na to da li se gradi
termoelektrana ili benzijska pumpa. MiSljenja je da je to apsurd.

Kada je u pitanju lista postrojenja interesovalo ga je €ija je to nadleznost. Istakao je da je jako bitno
da se prati ko izdaje urbanisti¢ku dozvolu.

Cl 67. Istakao je da moze ostati ovakav, ali za velika postojenja za koja je nadlezno Federalno
ministarstvo. Za druga postrojenja koja nemaju Stetan efekat treba smanijiti proceduru. Takoder,
istakao je da je apsurdno da za jedan zahtjev izdaju tri dozvole, jer je bolje rjeSenje da se za svaki
zahtjev izdaje po dozvola.

Kod obnove dozvole &/ 84. suviSno je da se ponavlja Citava procedura kao da se prvi put vadi
dozvola.

g. DolusSi¢ se nije slozio sa mnogim TreSnjovim prijedlozima, osim za obnovu okoliSne dozvole.
Istakao je da se nadleznosti ne mogu proizvoljno definisati. Jasno ¢e se definisati u saradnji sa
kantonima.

Ucesnik se nije predstavio

Ovaj Zakon ima stvari kojima dodatno opterecuje finansijski. Predlozio je da se nadleznosti jasno
definiraju izmedu federalnih i kantonalnih nivoa.

Poglavlje 16 (Meduentitetska saradnja) se treba u potpunosti izbaciti iz Zakona, jer se ne moze
raCunati na to da RS prihvati ono 3to je na Federalnom nivou. PredlozZio je da se ovo poglavlje
rijeSi tako Sto ¢e se u ¢l. 140 u dodati u podnaslovu ,Medunarodna i entitetska saradnja“. Istakao je
da ukoliko se u Zakon uvrste €lanovi 137, 138 i 139. da ¢emo imati dio Zakon koji je neprimljenjiv.

g.Dolu8i¢ je odgovorio da RS ne mozZe odbaciti odredbe federalnog zakona, te da stavljanje
medunarodne i entitetske saradnje u jedan c¢lan nije izvodljivo. U praksi i dalje imamo
meduentitetsku saradnju.

Ozana Buli¢ se je ponovno javila za rije€ i interesovalo ju je pitanje ,Gornji Horizonti* i dokle je to
pitanje doslo, s obzirom da je FMOIT pokrenuo tuzbu.

g. Tiro je odgovorio da je to polemika Sirih razmjera. FMOIT je pokrenulo tuzbu. RS je dostavio
odobrenu Studiju uticaja na zivotnu sredinu. Na rjeSenje je pokrenut upravni spor kod Okruznog

suda u Banja Luci. Niko ih nije obavjeStavao o toku postupka, te su se obratili inspekciji u RS-u.
Privatnom linijom od Zavoda za za&titu prirode saznao je da su oni dobili sve akte koje je poslao
FMOIT.

g. Dolusi¢ je istakao da ve¢ tri sjednice meduentitetskog tijela traZi zapisnik inspekcije, ali to jo$
uvijek nije dobio.

g. Rudez je istakao da su svim svojim postupcima prekrsili i RS zakone.

g. DoluSi¢ je zaklju€io javnu raspravu u 13:25h.



